
Republika e Kosovës

Republika Kosova - Republic of Kosovo

Qeveria - Vlada – Government

Zyra e Kryeministrit/Ured Premijera /Office of the Prime Minister 

Komisioni Qeveritar për Persona të Zhdukur/ Vladina Komisija za Nestala Lica/ Governmental Commission on Missing Persons
Dokument konsultimi 
Draft – Koncept Dokumenti për Persona të Zhdukur 
Përmbledhje e shkurtër rreth draft Koncept Dokumentit për Persona të Zhdukur 
Megjithë ekzistimin e bazës ligjore për trajtim të personave të zhdukur dhe familjarëve të tyre, shumica e familjarëve dhe shoqatave të tyre, kanë shprehë shqetësim se legjislacioni aktual nuk parasheh interesin më të mirë të personit të zhdukur dhe familjeve të tyre. Kjo gjendje ka ndikuar që familjarët të gjykojnë se janë të diskriminuar dhe ka munguar përkrahja e mjaftueshme institucionale dhe ligjore. Po ashtu, shqetësimet ndërlidhen edhe me faktin se në zbatim të legjislacionit aktual, krijohen standarde të dyfishta të trajtimit të kategorive të luftës, si dhe familjet e personave të zhdukur diskriminohen në realizimin e disa të drejtave përkundër faktit se janë të sanksionuara në njërin nga ligjet që trajtohet kjo çështje (mirëpo iu pamundësohet realizimi i këtyre të drejtave për shkak të respektimit institucional të një ligji tjetër). 

Po thuajse, në të gjitha takimet formale dhe joformale me familjarë nga ana e tyre janë shprehë shqetësime dhe kërkesa për ndryshim të ligjit, përmes të cilave familjarët do të trajtoheshin dinjitetshëm dhe të barabartë me kategoritë e tjera të dala nga lufta. Gjithashtu kanë shfaqur edhe shqetësime të vazhdueshme për trajtim jo adekuat të artefakteve dhe rrobave të të zhdukurve si dhe drojën për zhdukjen e gjurmëve të krimeve.

Nga këto takime është shfaqur nevoja e avancimit të politikave institucionale, përmes të cilave do të kishte një qasje dhe trajtim meritor për personat e zhdukur dhe familjet e tyre.

Hartimi dhe aprovimi i Koncept Dokumentit për Persona të Zhdukur, realizohet edhe në zbatim dhe respektim të plotë të Planit Vjetor të Punës së Qeverise për vitin 2019 (PVPQ, Zyra e Kryeministrit, Tabela B, objektivi 7 aktiviteti 7.2 treguesi 1),  si dhe Listën e Koncept Dokumenteve për vitin 2019 e miratuar nga Sekretari i Përgjithshëm i Zyrës së Kryeministrit.
Me rastin e aprovimit të Koncept Dokumentit me Opsionin e rekomanduar nga Grupi Punues, brenda vitit të parë do të hartohet dhe aprovohet Plotësim ndryshim - Ligji Nr. 04/L-023 për Persona të Zhdukur; Plotësim ndryshimi i Ligjit Nr.04/L-054 për Statusin dhe të Drejtat e Dëshmorëve, Invalidëve, Veteranëve, Pjesëtarëve të Ushtrisë Çlirimtare të Kosovës dhe Viktimave Civile dhe Familjarëve të Tyre si dhe Plotësim ndryshimi i Ligjit Nr. 04/L-131 për Skemat Pensionale të Financuara nga Shteti. Me plotësim ndryshim të këtyre ligjeve, gjithsesi se ndër të tjera , për familjet e personave të zhdukur, do të sigurohet një trajtim më i mirë ligjor e institucional .       
Qëllimi i konsultimit 

Të pagjeturit, përkatësisht të zhdukurit, janë ndër problemet e rënda të krimit kundër njerëzimit, që ka përmasën politike, juridike dhe humaniste. Edhe njëzet vite pas lufte, çështja e personave të zhdukur vazhdon të mbetet një nga tema më të rënda dhe të ndjeshme që ka vendi. Çështja vazhdon të trajtohet me prioritet të veçantë institucional dhe vazhdon të mbetet çështje me rëndësi jetike për familjarët dhe mbarë shoqërinë për t'u adresuar, meqë pasojat po reflektohen në rend të parë te familjarët e të zhdukurve, por edhe në situatën e gjithmbarshme të jetës dhe të aktiviteteve politike, ekonomike dhe sociale të Kosovës dhe më gjerë.

Procesi i ndriçimit të fatit të personave të zhdukur, si proces kompleks, përfshinë një numër të institucionesh kompetente vendore edhe ndërkombëtare të angazhuara në përputhje me mandatin e tyre. Po ashtu, rol kyç në procesin e ndriçimit të fatit të personave të zhdukur, pa dyshim, që kanë pasur dhe vazhdojnë të kenë shoqëria civile, e në veçanti shoqatat e familjeve të personave të zhdukur. 
Bazuar në Ligjin nr. 04/L-023 për Persona të Zhdukur, anëtarë të Komisionit Qeveritar për Persona të Zhdukur janë edhe përfaqësuesit e shoqatave të familjeve të personave të zhdukur. Po ashtu, edhe në Ekipin përgjegjës për hartimin e Koncept Dokumentit për Persona të Zhdukur , të emëruar me Vendim të Sekretarit të Përgjithshëm të Zyrës së Kryeministrit (Vendimi nr. 104/2018, datë 04.06.2018), janë të angazhuar, krahas përfaqësuesve të institucioneve kompetente, edhe përfaqësuesit e shoqatave të familjeve të personave të zhdukur. 
Megjithatë, është vlerësuar se Draft Koncept Dokumenti për Persona të Zhdukur është mese e nevojshme të vendoset për konsultim , me qëllim të përfshirjes dhe të shoqatave tjera (që mund të mos jenë të njoftuara nga përfaqësuesit e shoqatave të angazhuar në Ekipin për hartimin e Koncept Dokumentit) e në veçanti aktivistët e angazhuar për vite të tëra në proces si dhe organizatat e shoqërisë civile, gjithnjë duke pasur parasysh dhe vlerësuar lartë kontributin e vazhdueshëm të dhënë në procesin e ndriçimit të fatit të personave të zhdukur. Po ashtu, procesi i konsultimeve të vazhdueshme , përfshirë edhe ‘platformën pwr konsultime publike’, krahas mundësisë për t’a plotësuar dokumentin në fjalë, është duke i kontribuar edhe rritjes së transparencës dhe respektimit të të drejtave të familjeve për t’u informuar. 
Gjatë hartimit të Draft – Koncept Dokumentit , janë mbajtur një varg takimesh, të përshkruara në Draft Koncept Dokument. Edhe pas përfundimit të procesit të konsultimit (përmes ‘platformës për konsultime publike’) do të mbahen dy takime, me qëllim të finalizimit të Koncept Dokumentit , përshirë edhe adresimin e kontributeve që mund të dërgohen gjatë konsultimit. 

Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit për Koncept Dokumentin për Persona të Zhdukur  është deri më 15/05/2019, në orën 16:00. 
Të gjitha kontributet me shkrim duhet të dorëzohen me shkrim sipas formatit të mëposhtëm tek Ekipi përgjegjës për hartimin e Koncept Dokumentit për Persona të Zhdukur apo në formë elektronike në e-mail adresën njesia.kqpzh@rks-gov.net , me titull “Kontribut ndaj procesit të konsultimit për Koncept Dokumentin për Persona të Zhdukur” 

Çka duhet të përmbajnë komentet
· Emri i personit/organizatës që jep komente:
· Fushat kryesore të veprimit të organizatës:
· Informatat e kontaktit të organizatës (adresa, email, telefoni):
· Komentet: 
· Data e dërgimit të komenteve: 

Adresa: Kati VI, nr. 600 dhe 604 , Ndërtesa e Qeverisë së Kosovës, sheshi Gjergj Kastrioti Skënderbeu, 10.000 Prishtinë, Republika e Kosovës

Tel. 0800 08 401 / +383 38 200 14672                   Kushtrim.Gara@rks-gov.net  

